
Retningslinjer for søknad om tilrettelegging ved eksamen og fritak frå vurdering i sidemål

1. Formål
Tilrettelegging og fritak skal sikre at elevar får vist den kompetansen dei har, på ein rettferdig måte. Ordningane skal bidra til likeverdige vilkår, ikkje gi eleven ein fordel.

2. Tilrettelegging ved eksamen
Heimel: Forskrift til opplæringslova § 3-32
Kven kan søke:
Elevar som har særskilde behov på grunn av sjukdom, funksjonsnedsetjing, språk- eller lærevanskar, eller andre dokumenterte forhold som gjer at dei ikkje får vist sin reelle kompetanse under ordinære eksamensvilkår.

Døme på tilrettelegging:
- utvida tid
- bruk av PC med stavekontroll eller talesyntese
- opplesing av oppgåve eller tekst
- eige rom eller mindre gruppe
- andre løysingar som er fagleg og praktisk forsvarlege

Kva må liggje til grunn:
Søknaden må dokumenterast med:
- sakkunnig vurdering frå PPT, lege eller anna faginstans
- eller vurdering frå faglærar/rådgjevar som viser behovet for tilrettelegging
- eventuelt tidlegare vedtak om spesialundervisning eller særskild tilrettelegging

Søknadsprosess:
- Føresette sender søknad til skulen innan fastsett frist.
- Rektor gjer enkeltvedtak etter individuell vurdering.
- Eleven og føresette får skriftleg svar på vedtaket.
3. Fritak frå vurdering i sidemål
Heimel: Forskrift til opplæringslova § 3-19

Kven kan få fritak:
Elev kan få fritak frå vurdering med karakter i sidemål dersom han eller ho har:
- særlege lærevanskar som gjer det urimeleg å vurdere eleven i både hovudmål og sidemål, eller
- nyleg kome til Noreg og ikkje hatt tilstrekkeleg tid til å tileigne seg norsk skriftleg i begge målformer.

Kva må liggje til grunn:
- sakkunnig vurdering frå PPT som dokumenterer lærevanskane
- eller annan fagleg dokumentasjon som viser at krava til vurdering i sidemål vil vere urimelege
- for nykomne elevar: dokumentasjon på kort butid i Noreg og kort tid med norskopplæring

Viktig:
Fritak gjeld berre vurdering med karakter i sidemål (standpunkt og/eller eksamen). Eleven skal likevel få opplæring i begge målformer så langt det er mogleg.
På ein eventuell eksamen har kandidaten to skrivedagar, men ein skriv på hovudmål begge dagar. 

4. Fristar og søknad
- Søknadsfrist for tilrettelegging og fritak: 1. februar 2026
- Søknad sendast skriftleg til Dingemoen skule. Bruk gjerne eDialog for sikker sending: Send sikker digital post til oss - Fjaler kommune
- Ved behov for rettleiing, ta kontakt med kontaktlærar, rektor eller PPT.

5. Vedtak og klagerett
Skulen gjer vedtak etter individuell vurdering. Vedtak om tilrettelegging eller fritak er eit enkeltvedtak etter forvaltningslova, og kan klagast på innan tre veker frå føresette/eleven har motteke vedtaket.

Med helsing
Dingemoen skule
Eli-Terese Sande - rektor
Dingemoen skule, Dalsvegen 217 – 6963 Dale i Sunnfjord – Tlf. 57 73 81 60. Org.nr. 875276492

